
Áki Bertholdsen

- Vit hava einar 3000 ella 
4000 føroyingar, sum arbeiða 
uttanlands, og sum eisini 
rinda skatt uttanlands.

Tað sigur Janus Rein, ting
maður fyri Fólkaflokkin.

Men hann heldur sam
stundis, at tað skal ikki so 
nógv til, fyri at teir aftur 
verða skattskyldugir í Før
oyum.

Seinastu tíðina hevur 
nógv kjak verið um teir før
oyingar, sum arbeiða uttan
lands og sum eisini rinda 
skatt uttanlands.

Og nógvir politikarar eru 
samdir um, at tað er neyðugt 
at finna eina skipan sum før
ir við sær, at eisini hesi fólk
ini rinda til føroyska sam
felagið.

Samstundis er semja um, 
at tað má gerast varliga, tí 
tað má ikki henda, at hesi 
fólk verða stygt av landinum, 
tí hóast tey ikki rinda skatt 
her, forvinna tey nógvan 
pening, sum verður brúktur 
í Føroyum og kemur í pen
ingarenslið í føroyska sam
felagnum

Løgmaður hevur tosað 
um, at teir skulu rinda eitt 
limagjald til føroyska sam
felagið og Bárður Nielsen 
hevur tosað um eitt tænas
tugjald

Janus Rein, sum serliga 
er talsmaður í fíggjar- og 
búskaparmálum hjá Fólka
flokkinum, er hinvegin av 
teirri sannføring, at vit skulu 
heldur laga okkara skatta
skipanin til, so at hon verður 
kappingarfør við skipanirnar 
í okkara grannalondum.

- Sum støðan er nú, 
rinda vit so nógvan skatt 
av vanligari inntøku, at tað 
er ikki annað enn natúrligt, 
at føroyingar, sum arbeiða 
uttanlands, eisini flyta skatt
skylduna av landinum, tí so 
hava teir meiri eftir.

Janus Rein sigur, at 
hansara leysligu samantelj
ingar vísa, at runt roknað eru 
einir 3000- 4000 føroyingar, 
sum ikki rinda skatt í Føroy
um.

Hann sigur, at her er talan 
um teir føroyingarnar, sum 
arbeiða uttanlands, og sum 
sostatt eisini rinda skatt 
uttanlands.

Men talan er eisini um teir 
føroyingarnar, sum arbeiða 
uttanlands, og sum eru flutt
ir uttanlands at búgva.

- Rindaðu hesir føroying
arnir skatt her, hevði lands
kassin fingið hundraðtals 
milliónir meiri inn í skatti.

Og hann leggur afturat, at 
tað skal ikki so nógv til.

Eitt, sum hevur verið 
frammi, er at broyta dupult
skattaskipanina, so at fólk 
rinda skatt í bústaðarlandi
num.

- Men tað verður tór
ført og so má í øllum førum 
undantak gerast fyri olju
vinnuna, heldur tingmað
urin

Hann heldur, at vit eiga 
heldur gera okkara skatta
skipan kappingarføra við 
skipanirnar í øðrum londum 
fyri at eggja føroyin gum til 
at  varðveita skattskylduna í 
Føroyum.

Hann sigur, at tað skal 
ikki so nógv til fyri at geva 
føroysku skattaskipanina 
kappingarføra.

- Lækka vit inn
tøkuskattin bara fimm pro
sent, er okkara skattaskipan 
av álvara við at vera kapp
ingarfør við onnur lond

Hann er sannførdur um, 
at hetta fer ikki at kosta 
landskassanum nakað, tvørt
urímóti fer hetta at føra til 
øktar inntøkur.

- Lækka vit inntøkuskatt
in fimm prosent, fer at eggja 
føroyingum at varðveita 
skattskylduna í Føroyum.

Janus Rein sigur, at ein 
hópur av føroyingum, sum 
arbeiða uttanlands, arbeiða 
ígjøgnum føroysk feløg og 
eru sostatt í veruleikanum í 
starvi hjá føroyskum felag.

- Men okkara skattaskip
an er so ólagalig, at tað er 
natúrligt, at teir leggja skatt
skipanina uttanlands.

- Mangan skal nógv 
pappírsarbeiði til fyri at 
leggja skattskylduna uttan
lands, men verður okkara 
skattaskipan lagaligari, min
kar áhugin at hava alt stríðið 
at flyta skattskylduna uttan
lands .

- Tað kundi givið okkum 
hundraðtals milliónir meiri 
í landskassan, sigur Janus 
Rein.

Fleiri hundrað 
milliónir meiri 
inn í skatti
HÆGRI INNTØKUR Einir 3000-4000 føroyingar rinda skatt uttanlands 
og avbjóðingin er at eggja teimum at rinda skatt í Føroyum

Sunnumorgunin fekk løg
reglan tvær fráboðanir 
um innbrot, harav tað 
eina má sigast av vera av 
tí heilt óvanliga slagnum.

Tað var í Suðuroyi, har 
ein maður boðaði frá, at 
brotið varð inn í egningar
skúr og haðani eru hevur 
onkur tikið einki minni 
enn 15 línustampar, og er 
farin avstað við teimum.

Løgreglan kannar mál
ið, men hevur ikki enn 
fingið greiði á tíð.

Í Havn hevur ein bilur 
verið fyri herverki og úr 
einum øðrum bili í somu 
gøtu, er ein telda stolin.

Løgreglan sigur, at 
málið er ikki uppklárað, 
men at tey hava spor at 
ganga eftir.

Óvanligur 
stuldur í 
suðuroy

Ein maður er skuldsettur 
fyri grovan harðskap eftir 
eina hending í miðbýnum 
í Havn í sunnunáttina.

Løgreglan sigur, at 
ósemjur og bardagar 
taka seg ofta upp, tá ið 
dansihølini og skeinki
støðini lata aftur og fólk 
trunkast úti á gøtuni.

 Soleiðis var eisini í 
sunnunáttina.

Í hesum sambandi fóru 
tveir mans til ilnar og tað 
endaði við, at annar sló 
hin í andlitið við eini fløs
ku.

Maðurin, sum fekk 
fløskuna í andlitið, varð 
fluttur á skaðastovuna, 
har hann varð seymaður 
aftur, men løgreglan sigur, 
at hann var heppin og fær 
neyvan varandi mein.

Løgreglan veit hvør 

gerningsmaðurin er og 
hann verður skuldsettur 
fyri grovan harðskap.

Løgreglan og dóms
valdið taka harðskap í 
størsta álvara og harð
skapur av hesum slagnum 
endar at kalla hvørja ferð 
við eini trivaligari fongs
ulsrevsing.

Annars er ein bilførari 
tikin fyri at koyra við 
kenning sunnunáttina.

Somuleiðis er ein mað
ur skuldsettur fyri at 
koyra við kenning - á pru
tli. Ferðin hjá honum end
aði við, at hann datt og 
varð fluttur á sjúkrahús 
til kanningar.

 Tað er eisini ólógligt at 
koyra prutl við kenning, 
men koyrikortið er kortini 
ikki í vanda, hinvegin 
kostar tað eina bót.

Sligin í 
andlitið 
við fløsku


